
Нашрияи тарбияи њарбию ватанпарастии Гвардияи миллии Љумњурии Тољикистон

Барои њифзи Ватан, тањкими Истиќлолият 
ва амнияти миллї тайёрем!

Ваҳдати миллӣ 
барои мо дасто-
варди ниҳоят 
пурарзиш, шарти 
асосии некӯаҳво-
лии халқамон ва 
таҳкурсии боэъти-
моди пешрафту 
ободии Ватани 
маҳбубамон 
мебошад.

Эмомалӣ Раҳмон

Набардҳои сиёсӣ, ҷангҳои иттилоотӣ, гу-
резаҳо, кўдакони ятиму гурусна, ҷангу ҷидол, 
муборизаи қавму миллатҳо барои озодӣ, ҳа-
ёти осоишта, ҳудуд, давлат, таъминот бо об, 
дастрасӣ ба таълим, маърифат ва монанди 
ин масъалаҳои глобалӣ мавзўъҳои ташвишо-
вари кулли башаранд.  Пиру барнои 
кишварҳои ҷангзада орзуи тинҷиву оромиро 
доранд, аммо авҷ гирифтани низоҳову иф-
ротгароӣ, аз ҷумла терроризму экстремизм  
ба онҳо имкон намедиҳад, ки ба ин дастовар-
ди бузург, яъне ба ваҳдати миллӣ ва сулҳи 
устувор ноил гарданд. Ҳатто баъзе аз кӯдако-
ни ин кишварҳо чӣ будани оромиро намедо-
данд. Чун ки дар оғӯши ҷанг калон шудаанд. 
Аз таҳсил дур мондани онҳо мушкилоти ди-
гар аст. 

Ваҳдату ягонагӣ метавонад, оламу одамон-
ро мутаҳид гардонида, пойдории сулҳу су-
ботро таъмин намояд. Зери маҳфуми ваҳдат 
на танҳо оромиву осоиши давлату миллат 
фаҳмида мешавад, балки ваҳдат ин пешраф-
ти ҷомеа, пешрафти илму маориф, пешраф-
ти варзиш ва рушду нумуи тамоми соҳаҳои 
мамлакат аст. 

Тоҷикистони мо  пас аз соҳибистиқлол 
гардидан дар вартаи нобудӣ қарор дошт ва 
ба амал омадани ҷанги шаҳрвандӣ ба кишва-
ри мо хисороти зиёдеро ба бор овард. Мар-
дум ҳама гуреза шуда, дур аз ватан бо азобу 
машаққат зиндагӣ мекарданд. Ҳама ташнаи 
сулҳ, ташнаи ваҳдати миллӣ буд. 8 гуфтушу-
нид байни Ҳукумати Ҷумҳурии Тоҷикистон 
ва неърӯҳои мухолифин сурат гирифт. Дар 
њама ҳолат Пешвои миллат муҳтарам 
Эмомалӣ Раҳмон гузашт карданд, таҳаммул 
пеша карда, ба фирўзӣ мушарраф шуданд. 
27 июни соли 1997 дар шаҳри Маскави Феде-
ратсияи Русия “Созишномаи умумии
Истиқрори сулҳ ва ризоияти миллӣ дар 
Тоҷикистон” миёни ҳукумати кишвар бо
роҳбарии Президенти Ҷумҳурии
Тоҷикистон муҳтарам Эмомалӣ Раҳмон ва 
роҳбари Иттиҳодияи нерӯҳои мухолифини 
тоҷик Сайид Абдуллои Нурӣ ба имзо расид. 
Имсол бошад аз имзо гардидани ин созиш-
нома 26 сол пур гардид. 26 соли рушд, 26 соли 
созандагӣ, 26 соли ободии сарзамини аҷдодӣ 
ва 26 соли комилҳуқуқии тамоми мардуми 
Тоҷикистон. Ин сана дар таърихи давлатдо-
рии мо тоҷикон нақши бағоят муҳимро гузо-
шта, дар саҳифаи таърихи миллат бо хатҳои 
заррин навишта шуд. Аз файзу нусрати ин 
санаи муқаддас Тоҷикистон рӯз аз рӯз беҳта-
ру хубтар гардида, некўаҳволии мардум низ 
ба беҳдудӣ расид.  Рӯз аз рӯз илму маориф ба 
як қатор пешравиҳо ноил гашт. 

Ваҳдати миллиро метавон сарчашмаи ҳа-
стии миллат ва бақои давлат номид. Зеро 
агар ваҳдат намебуд, касе ором намехобид. 
Касе босавод намешуд ва миллату давлати 
моро низ дар арсаи байналмилалӣ касе ҳам 
намешинохт. Маҳз ваҳдат буд, ки имрӯзҳо 
фарҳанги оламшумул, пешниҳодҳои глобалӣ 
ва ҳастии миллати тоҷикро ҳама халқу мил-
латҳои ҷаҳон, созмонҳову ташкилотҳои бай-
налмилалӣ ва давлатҳои дунё эътироф до-
ранд ва ба хушӣ қабул намудаанд. 

Чанде пеш дар пойтахти кишварамон 
шаҳри Душанбе бори аввал дар таърихи дав-

латдориамон Мусобиқаи байналмилалии 
Гран При Душанбе-2023 оид ба Ҷудо баргу-
зор гардид, ки дар он варзишгарони зиёда аз 
40 давлати дунё ки аз 5 қитъаи олам буданд, 
иштирок намуданд. Ин мусобиқа мустақи-
ман аз телевизионҳои 200 давлати дунё пахш 
гардид, ки ин боиси ифтихори давлату мил-
лати мо мебошад, ки маҳз бо шарофати ис-
тиқлоли давлатӣ, сулҳу ваҳдати миллӣ ба 
даст омадааст.

Дар шабакаҳои иҷтимоӣ ва телевизионҳои 
Афғонистон бисёр дидаем, ки мардуми ин 
кишвар мегўянд: “Мо Пешвои миллати 
тоҷиконро дӯст медорем. Вақте ки дар 
Тоҷикис- тон ҷанги шаҳрвандӣ оғоз гардид, 
вазъияти ин кишвари ба мо дӯсту бародар 
дар арсаи нобудӣ қарор дошт. Вазъи Афғо-
нистони мо дар он давра новобаста ба шид-
дати ҷанг  аз вазъи Тоҷикистон беҳтару 
хубтар буд. Мардуми тоҷик гуреза шуда ба 
кишвари мо Афғонистон меомаданд. Аммо 
Раисҷумҳури Тоҷикистон Эмомалӣ Раҳмон 
бо талошу заҳматҳои бесобиқа дар як муд-
дати кўтоҳ мардуми Тоҷикистонро ба ҳа-
ёти орому осоишта баргардониданд. Ду-
шанберо, ки пойтахти ин кишвар аст, ба 
яке аз зеботарин шаҳрҳои дунё табдил до-
данд. Мо сарваре чун
Эмомалӣ Раҳмон надорем, ки давлату мил-
лати моро соҳибӣ кунад”. 

Мо мардуми Тоҷикистон бояд аз суханони 
мардуми ҳамсоякишвар дарси ибрат гириф-
та, баҳри боз ҳам пешрафти миллату давлати 
худ саҳмгузор бошем ва даст ба дасти ҳамди-
гар дода, пойдории истиқлолият, ваҳдат, 
сулҳу суботро таъмин намоем ва ба қадри ин 
неъмати бузург бирасем.

Ёқубҷон СУЛТОНАЛИЗОДА

ВАҲДАТИ МИЛЛӢ
 ШОҲРОҲИ СОЗАНДАГИСТ

Ваҳдати миллӣ ҳамин симои ӯст,
Дасту пои ӯ, қаду болои ӯст.
Ваҳдати миллӣ ҳамин тамкини ӯст,
Сабри беҳад, тоқати сангини ӯст.
Ваҳдати миллӣ ҳамин эҳсони ӯст,
Ҳиммати ӯ, нанги ӯ, виҷдони ӯст.
Ваҳдати мо акси бебокии ӯст,
Хайри ӯ, некии ӯ, покии ӯст.
Ҳиммате, ки душманонро дӯст кард,
Миллатеро дар тане ҳампӯст кард.
Ваҳдати миллӣ фурӯғ андар тан аст,
Пеши дарёро ба сина бастан аст.
Кӯҳро кандан ба нохунҳо, ба чанг,
Рӯшанӣ берун баровардан зи  санг.
Рехтан аз ҷисми худ, аз ҷони худ
Хиштҳои қалъаи имони худ.
Кардан аз хоки тан эҳёи Ватан,
В-аз фари худ фарри фардои Ватан.
Ваҳдати миллист, агар ишқи Ватан
Мефурӯзонад туро дар ҷону тан.
Он гаҳе, к-аз остон то осмон
Шӯълавар гардад вуҷуди тоҷикон.
Ваҳдати миллӣ ҳамин иқдоми ӯст,
Ваҳдати миллӣ-худи ӯ, номи ӯст.
Ваҳдати миллӣ ҳамин имони мост,
Сурати Эмомалӣ Раҳмони мост.

КАМОЛ НАСРУЛЛО 
Шоири халқии Тоҷикистон 

«...тамоми донишу таҷрибаамро барои 
дар ҳар хона ва ҳар оила барқарор шудани 
сулҳ равона карда, барои гулгулшукуфии Ва-
тани азизам садоқатмандона меҳнат меку-
нам. Барои ноил шудан ба ин нияти муқад-
дас агар лозим шавад, ҷон нисор мекунам, 
чунки ман ба ояндаи Ватанам ва ҳаёти хуш-
бахтонаи халқи азияткашидаам бовар
дорам».

12 декабри соли 1992

Ваҳдати миллӣ
 ҳамин симои ӯст

 Мо бояд сулҳу суботи ҷомеаро ҳамеша 
мисли гавҳараки чашм ва неъмати азизта-
рин эҳтиёт ва ҳифз намоем. 

Ҳар фарде, ки худро тоҷикистонӣ медо-
над ва қадру манзалати Тоҷикистонро азиз 
мешуморад, бояд ба ин дастовард ҳамеша 
эҳтиром гузорад ва таҳкими ваҳдати мил-
лиро рисолати шаҳрвандию қарзи фарзандӣ 
дониста, ба халалдор гардидани он ҳаргиз роҳ 
надиҳад.

Бузурггуфтаҳои
Асосгузори сулҳу ваҳдати миллӣ-

Пешвои миллат, Президенти Ҷумҳурии
 Тоҷикистон муҳтарам Эмомалӣ Раҳмон 

дар боби Ваҳдат

Ҷашни Ваҳдати миллӣ муборак!

8 июн Амири Давлати Қатар 
муҳтарам Шайх Тамим бин
Ҳамад Оли Сонӣ бо сафари дав-
латӣ ба Ҷумҳурии Тоҷикистон 
ташриф оварданд.

Дар ҳошияи сафари давлатии 
Амири Давлати Қатар ба Ҷумҳу-
рии Тоҷикистон маросими иф-
титоҳи Масҷиди ҷомеи марказии 
шаҳри Душанбе баргузор гар-
дид.

Сарони давлатҳо Пешвои 
миллат муҳтарам Эмомалӣ
Раҳмон ва муҳтарам Шайх Та-
мим бин Ҳамад Оли Сонӣ, инчу-
нин Раиси Маҷлиси миллии 
Маҷлиси Олии Ҷумҳурии Тоҷи-
кистон, Раиси шаҳри Душанбе 
муҳтарам Рустами Эмомалӣ бо 
бардоштани парда аз рӯйи 
лавҳаи рамзӣ ин иншооти муҳи-
ми маънавиро ифтитоҳ наму-
данд.

Баъди шиносоӣ Сарони дав-
латҳо муҳтарам Эмомалӣ
Раҳмон ва Амири Давлати Қатар 
Шайх Тамим бин Ҳамад Оли 
Сонӣ ба сифати корҳои анҷомдо-
дашуда, ки бо риояи суннатҳо ва 
нозукиҳои меъмории миллӣ 
иҷро гардида, таҷассумгари оме-
зиши моҳиронаи арзишҳои мил-
лӣ ва суннатҳои динӣ мебошанд, 
баҳои баланд доданд.

Пешниҳод гардид, ки ба хоти-
ри хизматҳои барҷаста дар ола-
ми ислом Масҷиди ҷомеи марка-
зии шаҳри Душанбе ба номи 
“Имоми Аъзам — Абуҳанифа 
Нуъмон ибни Собит” гузошта 
шавад.

Ёдовар мешавем, ки 5 октябри 
соли 2009 зимни бузургдошти 
асосгузор ва пешвои мазҳаби 
таҳаммулгарои ҳанафӣ — Абуҳа-
нифа Нуъмон ибни Собит ва дар 
рӯзҳои таҷлили 1310-солагии ӯ 
бо иштироки Президенти мам-
лакат муҳтарам Эмомалӣ
Раҳмон ва олимону сиёсатмадо-
рони воломақоми давлатҳои зиё-
ди ҷаҳон санги асоси бузургта-
рин масҷиди ҷомеи Ҷумҳурии 
Тоҷикистон гузошта шуд.

Мутахассисони варзидаи соҳа 
аз Ҷумҳурии Тоҷикистон ва Дав-
лати Қатар пас аз омӯзишу 
таҳқиқи ҳамаҷониба лоиҳаи 
Масҷиди ҷомеи марказии Ду-
шанберо таҳия намуданд.

5 октябри соли 2011 корҳои со-
хтмони иншоот оғоз гардиданд.

Сарвари давлат муҳтарам 
Эмомалӣ Раҳмон ба ҷойи бунёди 
масҷиди ҷомеъ ташриф оварда, 
дар оғози корҳои нахустини сохт-
мон бевосита иштирок наму-
данд.

Масҷид дар ҳудуди 12 гектар, 
ки бинои масҷид дар 3 гектари 
он ҷойгир шудааст ва дорои 3 да-
ромадгоҳи калон мебошад, бу-
нёд гардидааст.

Масҷид имконияти ғунҷоиши 
133 ҳазор намозгузорро дар як 
вақт дорад, ки аз ин шумора 43 
ҳазор намозгузор дар дохили 
масҷид ва боқимонда дар гирду 
атрофи он ҷой мегирад.

Масоҳати ошёнаи якуми бино, 
дар маҷмуъ, 18 444 метри мураб-
баъро ташкил медиҳад. Дохили 
толорҳо бо 14 000 метри мураб-
баъ қолини истеҳсоли ватанӣ қо-
линпӯш гардида, дар қисмати 
ҷанубу ғарби толори намозгузо-
рии калон меҳроб ҷойгир шуда-
аст.

Масҷид аз 4 манора бо балан-
дии 74 метр, ду манораи хурди 
ороишӣ бо баландии 21 метр, 
гумбази зебову мунаққаши ка-
лон бо баландии 43 метр ва 17 
гумбази хурд бо баландии 35 
метр иборат мебошад.

Дар дохили масҷид 6 синфхо-
наи барҳаво, толори қабули меҳ-
монон ва гузаронидани мулоқо-
ту вохӯриҳо, 2 китобхона, 9 
ҳуҷраи корӣ, 3 меҳмонхона ва 
ҳуҷраҳои техникӣ ҷойгир шуда-
аст.

Намои берунаи бинои иншо-
от 62 393 метри мураббаъро таш-
кил дода, масоҳати 33 963 метри 
мураббаъ бо мармари сафед оро 
ёфтааст.

Дар гирду атрофи иншоот дар 
масофаи 92 000 метри мураббаъ 
корҳои кабудизоркунӣ гузарони-
да шуда, дар ду тарафи даромад-
гоҳ, ҳамчунин, таваққуфгоҳ ба-
рои 500 воситаи нақлиёт бунёд 
гардидааст.

Барои ороиши масҷид 6 630 
метри мукааб кошин ва 2 800 ме-
три мукааб мармари сиёҳ исти-
фода шудааст. Саҳни ҳавлии до-
хили бино аз 4 800 метри 
мураббаъ ва як фаввора иборат 
буда, дар он ҷо дар як вақт 8 000 
намозгузор ҷой гирифта метаво-
над. Дар маҷмуъ, масҷид дорои 
178 дар мебошад, ки 40 адади он 
аз чӯби чормағз омода гардида-
аст.

Қобили таъкид аст, ки бо мас-
лиҳатҳои мушаххас ва завқи ба-
ланди зебоипарастии Президен-
ти мамлакат муҳтарам Эмомалӣ 
Раҳмон дар лоиҳаи сохтмони ин 
иншооти бузург тарҳу усулҳои 
меъмории бостонии тоҷикӣ, нақ-
шу нигори деворҳо, гумбазҳо, су-
тунҳову даромадгоҳҳо ва тамоми 
дигар корҳои ороиши дохилу 
атрофи масҷид ба эътибор ги-
рифта шудааст.

Ин на танҳо як масҷид, балки 
пойгоҳи замонавии фарҳангу 
таърихи исломӣ буда, толорҳои 
он тавре бунёд шудаанд, ки дар 
онҳо чорабиниҳои мухталифи 
илмиву фарҳангӣ ва ҳамоишҳои 
сатҳу зинаҳои гуногун гузаронда 
мешаванд.

Бояд гуфт, ки бо пешниҳод ва 
иштироки Роҳбари давлат
Эмомалӣ Раҳмон 30 майи соли 
2018 дар паҳлуи Масҷиди ҷомеи 

марказии шаҳри Душанбе сохт-
мони Донишкадаи исломии 
Тоҷикистон оғоз гардид.

Донишкадаи исломии Тоҷи-
кистон барои 1 500 донишҷӯ дар 
як баст пешбинӣ гардидааст.

Бунёди Масҷиди ҷомеи мар-
казии шаҳри Душанбе ва До-
нишкадаи исломӣ гувоҳи равша-
ни сиёсати Пешвои миллат ва 
давлати Тоҷикистон доир ба дин, 
озодии виҷдон ва озодии пай-
равӣ ба дин мебошад.

Ҳамчунин таъкид бояд кард, 
ки пуштибонии пайваста аз номи 
поки дини мубини ислом дар ар-
саи минтақа ва ҷаҳон, ба забони 
тоҷикӣ нашр кардану дастраси 
мардум гардонидани Қуръони 
карим ва дар сатҳи милливу бай-
налмилалӣ таҷлил намудани 
1310-солагии асосгузори мазҳаби 
таҳаммулгарои ҳанафӣ — Абуҳа-
нифа Нуъмон ибни Собит – Имо-
ми Аъзам аз ҷумлаи хизматҳои 
шоёни Роҳбари муҳтарами дав-
лати мо мебошанд, ки ӯро ба 
шаъну эътибори баланд дар 
ҷаҳони ислом расонидаанд.

Ҳамин аст, ки номи Президен-
ти Ҷумҳурии Тоҷикистон муҳта-
рам Эмомалӣ Раҳмон борҳо ба 
феҳристи 500 мусулмони соҳиб-
нуфузи олам шомил гардидааст.

Қобили тазаккури хос аст, ки 
муҳтарам Эмомалӣ Раҳмон бо 
инояту меҳрубонии Парвардиго-
ри олам чор дафъа зиёрати хо-
наи Каъбаву равзаи Пайғамбари 
исломро (с.а.в) ба анҷом расони-
да, ду бор ба дохили Каъбатул-
лоҳ ворид шудаанд.

Маросими ифтитоҳи Масҷиди 
ҷомеи марказии шаҳри Душанбе 

дар ҳошияи сафари давлатии 
Амири Давлати Қатар ба 

Ҷумҳурии Тоҷикистон

Мутобиќи фармони Фармон-

дењи Гвардияи миллии Љумњу-
рии Тољикистон аз 15 майи соли 
2023 ва тибќи Наќшаи ягонаи 
чорабинињои асосии Гвардияи 
миллї дар соли хониши 2023, бо 
маќсади муайян намудани сатњи 
дониши њайати шахсї оид ба 
омодабошии љангї ва сафар-
барї, тайёрии љангї, хизмати 
ќўшунњо ва бехатарии хизмати 
њарбї, тайёрии давлатию љамъ-
иятї, њолати интизоми њарбї, 
таъминот, њолати аслињаю тех-
никаи њарбї ва таъминоти аќиб-
гоњї аз 15 май то 10 июни соли 
2023 дар ќисмњои њарбї санљи-
ши маљмўї гузаронида шуд. 
Фаъолияти ќисмњои њарбии 
Гвардияи миллиро  дар шаш 
моњи аввали соли хониши 2023 
комиссияи босалоњият, ки  аз њи-
соби афсарони раёсату шуъ-
бањои фармондењї ташкил кар-
да шуд, мавриди санљиш ќарор 
доданд.  Барои пурсамар ва са-
риваќт иљро шудани фармони 
фармондењ ва бо маќсади санљи-
ши мукаммали љузъу томњо ко-
миссия ба гурўњњо људо шуда, 
дар асоси дастури пешакї 
самтњои муњими хизмати њарбї, 
яъне омодабошии љангї, тай-
ёрии силоњу техникањои гуногу-
ни љангї ва мањорату малакаи 
касбии хизматчиёни њарбиро 
њадф ќарор доданд. Гурўњи якум 
тањти роњбарии генерал-майори 
гвардия Ализода Љонибек Љўра-
бек, Сардори Сарситод-муови-
ни аввали Фармондењи Гварди-
яи миллї ва гурўњи дуюм бо 
роњбарии генерал - майори гвар-
дия Самарзода Ќиёмиддин Ша-
роф, муовини Фармондењи 
Гвардияи миллї оид ба аслиња 

САНЉИШ.ЉАМЪОМАДЊОИ ТАЪЛИМЇ
ва техникаи њарбї фаъолиятро 
аз рўи љадвал ва наќшаи тасдиќ-
гардида ба роњ монда, аз бурду 
бохти љузъу томњо дар шаш 
моњи соли 2023, натиљањои 
санљиш ба Фармондењи Гварди-
яи миллї санад пешнињод наму-
данд. 

Ќобили зикр аст, ки тамоми 
фаъолияти хизматчиёни њарбї 
дар асоси ќонун, наќша, фармон 
ва дастуру супоришњои Сарфар-
мондењи Олии Ќуввањои Мусал-
лањи Љумњурии Тољикистон ва 
Фармондењи Гвардияи миллї 
сурат мегирад. Дар асоси ин 
њуљљатњои роњбарикунанда дар 
баробари ба итмом расидани як 
чорабинї ташкилу тарадуд ба 
чорабинии дигар оѓоз мегардад. 
Чуноне ки дар боло ќайд гар-
дид, дар асоси санљиши комис-
сия, тањлилу баррасии фаъолия-
ти њайати шахсии ќисмњои 
њарбї дар нимсолаи якуми соли 

хониши 2023, дар раванди хиз-
мат, иљрои вазифањо норасоиву 
камбудињо низ ба назар раси-
данд. Бо њамин маќсад, яъне 
расонидани ёрии амалї дар 
пешбарии хизмат, омода наму-
дани њуљљатњои роњбарикунан-
да, бењтар ба роњ мондани таъ-
лиму тарбияи сарбозон, 

таъминоти техникї ва гузарони-
дани љамъомадњои таълимї ба 
наќша гирифта шуд.  

Мутобиќи фармони фармон-
дењи Гвардияи миллї ва бањри 
иљрои Наќшаи ягонаи чораби-
нињои асосии Гвардияи миллии 
Љумњурии Тољикистон дар соли 
2023 аз 13 июн то 30 июни соли 
2023 љамъомадњои дурўза бо ко-
мандирони ќисмњои њарбї, сар-
дорони ситодњо, муовинони ко-
мандирон ва сардорони ќисмњои 
махфии ќисмњои њарбии Гвар-
дияи миллї аз рўи љадвали тас-
диќгардида, љамъомади дурўза 
ташкил ва гузаронида мешавад. 
Љамъомадњо дар заминаи фар-
мондењї, Маркази миллии таъ-
лимї оид ба мубориза бо терро-
ризм ва маводи мухаддир, 
ќисмњои њарбии 051055, 051064 
гузаронида мешаванд.

Хайринисо
КОМИЛЗОДА

Бо маќсади њимояи манфи-
атњои иљтимої, мусоидат наму-
дан барои паст кардани сатњи 
камбизоатї ва пешгирї аз таас-
субу хурофот соли 16-ум аст, ки 
ќонуни  Љумњурии Тољикистон 
«Дар бораи танзими анъана ва 
љашну маросимњо дар Љумњу-
рии Тољикистон»  мавриди амал 
ќарор дорад ва дар воќеъ, маќо-
моти танзимкунандаву назорат-
кунандаи ин ќонуни миллї ри-
солати бузургу муњимеро дар 
назди наслњои оянда бар дўш 
доранд. Аммо дар баробари ин, 
амалї гаштани ќонуни мазкур 
аз маърифатнокии њар як 
шањрванди љумњурї вобастагии 
зиёд дорад. Ќабули ќонуни маз-
кур хеле сариваќтї ва манфиа-
товар буда, тавассути он тамо-
ми ќолабњои шахшудаву 
зарароваре, ки солиёни зиёд бо-
иси хурофоту таассуб, худнамо-
иву зоњирпарастї ва исрофко-
риву зиёдаравї мегардиданд, 
шикаста, аз байн бурда шуданд.

Ба њамагон маълум аст, то 
ќабули ин ќонуни миллї гузаро-
нидани маъракањои дабдабано-
ки азодорї ва хурсандї барои 
соњибмаърака хеле гарон меаф-
тод ва њатто боиси ќарздоршавї 
ва бадбахтиву дигар мушкилот 
дар зиндагии онњо мегардид. 
Масалан, агар нафаре аз олам 
мегузашту наздикони ў маъра-
кањояшро тибќи талаботи ња-
мон дења ё мањал намегузарони-
данд, ањли дења ва њаќќу њамсоя 
ба њоли онњо писханд мезаданд. 
Ё ин ки тўйи оиладоршавии ља-
воне баргузор мегардид, бино-

бар харољоти зиёду миёншика-
не, ки талаботи њамон давр буд, 
њатман оилаи онњо ќарздор ме-
шуд ва ё тамоми дороиашро 
сарф мекарду дар зиндагии мин-
баъда ба мушкилот дучор ме-
шуд, ки ин њолат оќибат боиси 
љанљолњои оилавї ва њатто вай-
роншавии оилањои љавон ме-
гардид. Ба њамин монанд, дигар 
маъракањо, аз љумлаи хатнасуру 
зодрўз, сарупобинону чой-
гаштак, идњои Рамазону Ќур-
бон ва ѓайрањо низ ба буљаи ои-
лавї хисороти калони молиявї 
ворид менамуданд.

Ќонуни Љумњурии Тољикис- 
тон «Дар бораи танзими анъана 
ва љашну маросимњо дар Љумњу-
рии Тољикистон», ки мањз бо та-
шаббуси Асосгузори сулњу 
вањдати миллї - Пешвои мил-
лат, Президенти Љумњурии 
Тољикистон муњтарам Эмомалї 
Рањмон ва дархосту пешнињоди 
зиёди ањли љомеа ќабул карда 
шудааст, хеле иќдоми наљибу 
хирадмандона буда, то њадде та-
вонистааст пеши роњи исрофко-
риву харољоти бењуда, худна-
мої ва мусобиќањои 
дастурхондориро миёни ањолї 
пешгирї намуда, боиси зинда-
гии шоистаи мардуми шарифи 
Тољикистон гардидааст. 

Ќобили зикр аст, ки таѓйиру 
иловањое, ки соли 2017 ба ин ќо-

нун ворид карда шуд, ба зинда-
гии мардуми Тољикистон як ќа-
тор сабукињо овард. Аз љумла, 
дар маросими дафну азодорї 
ташкили «оши сари тахта», «ду-
шанбегї», «љумъагї», «њафт», 
«бист», «шашмоњагї», ки гуза-
ронидани ин гуна маъракањо аз 
зиёдаравї холї нест, манъ кар-
да шуда, маросими «се», «чил» 
ва «сол» бе забњи чорво ва дода-
ни таом гузаронида мешаванд. 

Тибќи талаботи ќисми 3 мод-
даи 11 ќонуни мазкур амалњое, 
ки барои соњиби майит вазнинї 
меоранд ва мухолиф бо дасту-
роти шариатанд, манъ карда 
шудаанд. Ин гуна маросим ба 
таълимоти дини Ислом ва 
мазњаби њанафї низ мувофиќат 
накарда, њамчун маросими зи-
ёдатї ва серхарљу исрофкорї 
дониста шудаанд. Танњо дар ин 
њолат ба таври истисно додани 
њаќќи хизмати ќабркан ва мур-
дашўй, ки кори душвору зањ-
матталаб аст иљозат дода шуда-
асту халос. Дар сурати имкон 
надоштани соњиби майит њаќќи 
хизмати ќабркан ва мурдашўй-
ро метавонанд шахсони сахо-
ватманд, ё ин ки аз њисоби ма-
блаѓњои хайриявї пардохт 
намоянд. 

Чуноне ки дар тафсири ќонун 
оварда шудааст, маросими «ду-
шанбегї» ва «љумъагї», ки њам-

чун садаќа аз љониби соњибони 
майит дода мешуд, манъ шуда 
бошад њам, аммо ба рўњи гуза-
штагон хондани дуову фотења, 
яъне бе оростани дастурхон ба 
хонаи соњиби майит рафтану 
дуо хондан, манъ нагардидааст. 
Мувофиќи шариати Ислом дар 
њаќќи гузаштагон хондани дуо-
ву фотења бењтар аз додани таом 
ва дигар исрофкорињо мебошад.  

Инчунин, бояд хотирнишон 
намуд, ки тибќи таѓйироти во-
ридшудаи ќонун ба иштирокдо-
рони маросими дафн, аз љумла, 
ба имоме, ки љаноза мехонад до-
дани пули наќд, ќолин, либос ва 
дигар ашёњо манъ карда шуда-
аст. Маросими давра кардан, ки 
дар баъзе минтаќањо роиљ аст, 
ихтиёрї буда, ба соњибони май-
ит пул додан, кумак кардан яке 
аз хислатњои хуби инсонист.

Њамзамон, ворисони марњум 
метавонанд ба хотири гузашта-
гонашон ба ятимону бепарасто-
рон, камбизоатон, беморон, 
муњтољону мусофирон хайру са-
даќа намоянд ва ё маблаѓи са-
даќаро барои корњои ободонї, 
аз љумла, чоњ кандан, об овар-
дан, таъмиру тармими мактаб, 
роњ, ёрї ба хонаи пиронсолон, 
ятимхонаву интернатњо, муас-
сисањои тиббї ва дигар амалњои 
нек сарф намоянд.  

Сардори шуъбачаи Раёсат 
оид ба корњои сиёсї-тарбиявї

подполковники гвардия 
Фарњод МУЗАФФАРИЁН

ТАНЗИМ-БАРАКАТИ ЗИНДАГЇ
Аз андоза берун манеҳ пои хеш,
Хирадро нигаҳ дор дар ҷои хеш! 

Идораи моњнома 
ба андешањои му-
аллифони маводњо 
на њама ваќт љониб-
дор аст. Масъулия-
ти сањењии санаду 
иќтибосњо ба зим-
маи муаллифон аст. 
Маводњо аз АМИТ 
«Ховар» истифода 
шуданд.

Рўзнома дар Вазорати фарњанги 
Љумњурии Тољикистон тањти раќа-
ми 706 аз 20 январи соли 2006 ба 
ќайд гирифта шудааст.

Амонати модаронро
 эњтиёт кунед!

Баъди ба даст овардани соњи-
бистиќлолї Љумњурии Тољикис- 
тон дар ќатори душворињои сиёсї, 
иљтимої, иќтисодию фарњангї ба 
проблемаи коррупсия рў ба рў 
гардид. Сабабњо ва омили асосии 
густариши коррупсия дар љомеаи 
мо аз як тараф паст будани маъри-
фати њуќуќии шањрвандон ва 
сатњи зиндагии мардум бошад, аз 
тарафи дигар омода набудани 
мардум ба иќтисодиёти бозоргонї 
ва дарк накардани ќоидањои он 
буд. Албатта, пањн гаштани кор-
рупсия дар тамоми соњањои њаёти 
љомеа њукумати кишварро ба 
ташвиш оварда буд, зеро раванди 
демократикунонии љомеа дар рў 
ба рўи коррупсия дар њолати 
осебпазирї ќарор дошт. Ба анде-
шаи Президенти Љумњурии Тољи-
кистон «Коррупсия ба пешрафти 
иќтисодиёт халал мерасонад, бу-
нёди љомеаи демократиро заиф 
месозад ва ба рушди демократия 

таъсири манфї мегузорад. Гуза-
шта аз ин, коррупсия дар љомеа ба 
риоя нашудани њуќуќњои консти-
тутсионии шањрвандон замина фа-
роњам меорад ва ба пояи ањлоќ 
зарба мезанад. Пешгирї ва мубо-
риза бо коррупсия дар оянда низ 
яке аз самтњои муњим дар сиёсати 
давлатдорї боќї мемонад».

Дар љањони имрўза яке аз моне-
ањои асосї дар роњи амалї гардо-
нидани њуќуќу озодињои инсон 
коррупсия мебошад. Муќовимат 
ба коррупсия ќисми таркибии сиё-
сати дохилї ва хорљии Љумњурии 
Тољикистон мањсуб ёфта, тањия ва 

Роњи рост рав, гарчи дур аст татбиќи он, аз ташаббуси олии си-
ёсии роњбарияти давлат оѓоз ме-
гардад. Самаранокии муќовимат 
бо коррупсия аз иштироки фаъоли 
тамоми шохањои њокимияти дав-
латї ва љомеаи шањрвандї дар ра-
ванди амалигардонии он вобаста-
гии зич ва ногусастанї дорад.

Хотирнишон гардонидан ба 
маврид аст, ки мањз амалњои кор-
рупсионї кадру номуси пораги-
рандаро дар љомеа паст мегардо-
над. Агар мансабдори давлатї 
кормандро ба восита ва ё бо роњи 
ришва гирифтан ба кор ќабул на-
мояд, боиси беэњтиромї ва ка-
мањамияти нисбати худи ў дар 
коллектив мегардад. Шояд кор-
манд ба амру фармонњои роњбар 
љиддї муносибат накарда, аз паси 
бадгуї ва ё таърифу тавсифи роњу 
воситањои худ  шавад, ки ба 
пешрафти кор ва фаъолияти дига-
рон бетаъсир нахоњад монд. 

Ќисме аз  амалњои коррупси-
онї агар бо талаби шахсони ман-
сабдор бошад, ќисмати дигари он 
мањз бо амалњои ношоистаи 

шањрвандон ба миён меояд. 
Њастанд нафароне, ки мехоњанд, 
њар чи зудтар, бо њар роњу восита 
њам бошад кори худро ба анљом 
расонанд. Яъне бо роњи пешнињод 
намудани маблаѓ ба амалњои кор-
рупсионї даст мезанан.  Тафсия 
менамоем, ки њамеша бояд аз роњи 
ќонун кор гирифт. Чуноне ки бу-
зургон фармуданд: Роњи рост рав, 
гарчи дур аст.

Барои пешгирии ришваситонї, 
сўистифода аз вазифаву манса-
бњои давлатї ва дигар љиноятњои 
вазнин бояд ќавиирода бошем. Бо 
ин амали номатлуб мубориза бур-
да, имконият надињем, ки маблаѓи 
бо мењнати њалол ба даст овардаи 
мо луќмаи осон, манбаи даромади 
бедардимиёни  каси дигар бошад.

Мо дар њамкорї бо маќомоти 
њифзи њуќуќ метавонем пеши роњи 
коррупсияро бигирем. 

Майори гвардия
С. МАЊМАДШАРИФЗОДА, 

муовини  командири 
ќисми  њарбии 051055 

оид ба корњои сиёсї-тарбиявї

Ватандӯстӣ ва меҳандӯстӣ — 
принсипи ахлоқию сиёсӣ ва ҳисси 
иҷтимоӣ буда, мазмуни аслиаш 
меҳру муҳаббат ва садоқат ба 
Ватан ва омода будани инсон ба 
боло гузоштани манфиатҳои ӯ аз 
манфиатҳои шахсии худ мебо-
шад. 

-Тарбияи ватандӯстӣ аз меҳри 
Ватан, дӯст доштани модар, зану 
фарзанд ва пеш аз ҳама, доштани 
ҳувияти миллӣ оғоз мешавад. Дар 
шароити ноустувори сиёсии замо-
ни муосир, ки манфиатҳои геопо-
литикиву сиёсии абарқудратҳо 
дар минтақа ва ҷаҳон бархӯрд ме-
кунанд, маҳз ватандӯстӣ ва тарби-
яи он дар замири шаҳрвандон ме-
тавонад амнияту осоиштагӣ, 
оромиву тинҷӣ ва бехавфии мам-
лакатро таъмин кунад. Ватандӯстӣ 
дар ҳамаи давру замонҳо яке аз 
хислатҳои неки инсоният ба шу-
мор меравад.

Тақозои замон аст, ки дав-
латҳои рӯ ба рушд, миллӣ ва тоза-
истиқлол барои ҳифзи арзишҳои 
миллию фарҳангӣ ва анъаноти ни-
ёгони худ дар замони шадиди 
бархӯрди тамаддунҳо шаҳрвандо-
ни худ ва бахусус насли ҷавони 

мамлакатро бояд аз хатарҳои на-
вини ҷаҳонӣ эмин нигоҳ доранд. 
Ин маҳз тавассути тарбияи ҳисси 
худшиносӣ, худогоҳӣ ва дӯстдори-
ву муҳаббат нисбат ба таърихи 
бойи сарзамини аҷдодӣ метаво-
над амалӣ гардад.

Ба ин масъала дар Тоҷикистони 
соҳибистиқлол диққати махсус 
дода шуда, тарбияи ватандӯстии 
шаҳрвандон рукни асосии сиёсати 
иҷтимоӣ ба ҳисоб меравад ва он 
дар моддаи 43 Конститутсияи 
Ҷумҳурии Тоҷикистон пешбинӣ 
гардидааст. Ҳамчунин соли 2017 
дар мамлакат “Барномаи давла-
тии тарбияи ватандӯстӣ ва таҳки-
ми ҳувияти миллии ҷавонони 
Тоҷикистон барои солҳои 2018-
2022” қабул гардида буд. 

Бо ташаббуси Раиси Маҷлиси 
миллии Маҷлиси Олии Ҷумҳурии 
Тоҷикистон, Раиси шаҳри Душан-
бе муҳтарам Рустами 
Эмомалӣ лоиҳаи Қонуни Ҷумҳу-
рии Тоҷикистон “Дар бораи тар-
бияи ватандӯстии ҷавонон” омода 
карда шуд ва он 24 декабри соли 
2022 аз ҷониби Президенти мам-
лакат муҳтарам Эмомалӣ Раҳмон 
тасдиқи расмии худро ёфт.

Дар муқаддимаи қонуни маз-
кур омадааст, ки ташаккул додани 
айнияти шаҳрвандӣ, сифатҳои ба-
ланди ахлоқӣ, ҳувияти миллӣ, та-
факкур ва ҳисси ватандӯстӣ дар 
ниҳоди шаҳрвандон, тарбия наму-
дани онҳо дар руҳияи муносибати 
ватандӯстона ба ҷомеа ва давлат 
дар заминаи фаъолияти баланди 
ҷамъиятӣ, масъулияти шаҳрван-
дӣ, омодагӣ ва қобилияти хизмат 
ба Ватан, таҳкиму таъмини ман-
фиатҳои ҳаётан муҳим ва рушди 
устувори давлат аз мақсадҳои асо-
сии тарбияи ватандӯстии 
шаҳрвандон ба ҳисоб меравад.

Ҳар тоҷику тоҷикистонӣ дар 
раванди ҷаҳонишавӣ ва сар задани 
хатарҳои мухталиф, аз қабили 
бархӯрди тамаддунҳо, нестшавии 
фарҳангҳо, ҷангҳои иттилоотӣ ва 
амсоли ин, бояд аз Қонуни Ҷумҳу-
рии Тоҷикистон “Дар бораи тар-
бияи ватандӯстии шаҳрвандон” 
огоҳ бошад. Зеро ин қонун ба ҳар 
яки мо моҳияти аслии Ватан ва ва-
тандӯстиро шарҳ медиҳад. Дар 
моддаи 1-и қонуни мазкур мафҳу-
ми “Ватан” ва “ватандӯстӣ” чунин 

шарҳ дода шудааст: “Ватан — 
Тоҷикистон, давлати азизу маҳбуб 
барои шахс, ҷомеаи иҷтимоӣ ё 
миллии одамон, ки онҳо мансуби-
яташонро ба он ҳамчун шароити 
зарурии некуаҳволии худ
медонанд; — ватандӯстӣ — муҳаб-
бати шахс ба Ватан, сарзамин ва 
халқ, ҳифз намудан аз душман ва 
ба манфиати онҳо содиқона хиз-
мат кардан”.

Зимнан, бояд амиқ дарк созем, 
ки аҷдодони мо аз таърихи дур 
миллати ватандӯст буданд ва дар 
ҳама ҳолат барои ҳифзи амнияту 
сулҳу осоиштагии Ватани худ му-
бориза мебурданд. Моро зарур 
аст, ки бо пайравӣ аз гузаштаҳои 
худ асолати таърихии хешро зин-
да нигоҳ дошта, ватандӯсту хеш-
таншинос бошем. Дар ин раванд 
зиёиёни мамлакатро низ зарур 
аст, ки ҷиҳати дар амал татбиқ на-
мудани меъёрҳои қонуни мазкур 
пешсафӣ нишон дода, барои мар-
думи мамлакат намунаи беҳтари-
ни ибрат бошанд.

Бознашр аз 
АМИТ «Ховар»

ВАТАНДӮСТӢ АСОЛАТИ ТАЪРИХИИ МОСТ! 

Асоси инкишофи одаму олам, табиату 
наботот аз обу офтоб аст, вале аз меъёр зиёд 
шудани онњо ба тамоми мављудоти зинда, аз 
љумла инсон таъсири манфї мерасонад. Бо 
гарм шудани боду њаво имтиёзи инсон ба 
обу истироњат бештар мегардад. Дар ин 
маврид аз маслињати мутахассисон истифо-
да карда, ќоидањои одии фаъолияти њамарў-
за, сайру гашт, нўшидану хўрдан, пўшидан 
ва истироњатро риоя кардан зарур аст. 

Албатта, дар хизмати њарбї, хоса дар 
воњидњои зудамал, таъиноти махсус мањора-
ту ќобилияти устуворї, тоќатфарсої мавќеи 
муњим дорад ва ин хусусият бояд зина ба 
зина ва мунтазам такмил дода шавад. Барои 
сарбозони тибќи даъват, махсус наваскарон 
шароит ва имконият додан лозим аст, ки ба 
талаботи хизмати њарбї мутобиќ шаванд. 

Пеш аз њама:
1.Њангоми дидорбинї бо волидон якбора 

аз меваву полезие, ки дар офтоб нигоњ дош- 
та шудааст, истифода накунанд.

2.Баъди истеъмоли тарбуз, харбуз, боди-
ринг ва монанди ин полезиву мевањо об 
нанўшанд.

3.Ба њайати шахсї њар рўз пеш аз соати 
дамгирї шустушў ва оббозї бо оби хунук 
тавсия дода мешавад.

4.Њангоми зиёд шудани чангу хок, ифлос 
шудани боду њаво ва зиёд шудани њашарот 
(хомушак) тирезањои хобгоњи сарбозон бо 
матои махсуси намнок (дока, сетка) мањкам 
карда шавад.

5.Дар тамоми мавќеъњои пешбарии хиз-
мат, хобгоњ зарфњои оби љўшондашуда гу-
зошта шаванд.

6.Мувофиќи имконият аз таъсири зиёди 
нурњои офтоб дар њавои кушод бояд эњтиёт 
кард. 

7.Табибону масъулини аќибгоњ пешги-
рии беморињои мавсимиро ба роњ монда,  
сифати озуќаворї ва ѓизонокии хўрокро 
зери назорати доимї ќарор дињанд. 

Тандурустии сарбоз бахту давлат ва амо-
нати њар як модар аст. Боварии комил до-
рем, ки командирони сатњу зинањои гуногу-
ни ќисмњои њарбї дар баробари дастурњои 
Фармондењи Гвардияи миллї дар ин мавзўъ 
ва талаботи оинномањои њарбї тавсияњои 
мазкурро дар фаъолияти њамарўза татбиќ 
менамоянд.

РОДМАРДОН  

ДИЌЌАТ, ДИЌЌАТ!


